
Համաձայն «Դեղերի մասին» Հայաստանի Հանրապետության օրենքի 11-րդ հոդվածի 3-րդ, 4-րդ  և 5-րդ մասերի և 31-րդ հոդվածի 1-ին մասի 1-ին կետի «բ» պարբերությամբ սահմանված պահանջների՝ վարչապետը որոշում է՝
1. Սահմանել Փոխհատուցվող դեղերի գների պետական կարգավորման ընթացակարգը՝ համաձայն Հավելված 1-ի:
2. Հաստատել ռեֆերենտ երկրների ցանկը` hամաձայն Հավելված 2-ի, որոնց դեղերի շուկաներում գործող մեծածախ (մանրածախ) գների համադրության արդյունքում փոխհատուցվող դեղերի համար կսահմանվեն փոխհատուցվող դեղերի մեծածախ և մանրածախ արտաքին ռեֆերենտային գները:
3. Սահմանել դեղերի գների պետական կարգավորման նպատակով աշխատանքներ իրականացնող հանձնաժողովի կազմավորման և գործունեության կարգը՝ համաձայն Հավելված 3-ի:
4. Սահմանել, որ դեղերի գների պետական կարգավորման նպատակով աշխատանքներ իրականացնող հանձնաժողովի անդամների առավելագույն թիվը 12-ն է:
5. Սույն որոշման Հավելված 1-ով սահմանված ընթացակարգը, բացառությամբ ընթացակարգի 14-19-րդ կետերով սահմանվող կարգավորումների, ուժի մեջ է մտնում պաշտոնական հրապարակումից 12 ամիս հետո:
6. Սույն որոշման Հավելված 1-ով սահմանված ընթացակարգի 14-19-րդ կետերով սահմանվող կարգավորումները ուժի մեջ են մտնում 2025 թվականի հունվարի 1-ից:
7. Սույն որոշման Հավելված 3-ով սահմանված կարգը, բացառությամբ կարգի 10-րդ կետի 3-րդ և 4-րդ ենթակետերի կարգավորումների ուժի մեջ է մտնում պաշտոնական հրապարակումից 12 ամիս հետո:
8. Սույն որոշման Հավելված 3-ով սահմանված կարգի 10-րդ կետի 3-րդ և 4-րդ ենթակետերով սահմանվող կարգավորումները ուժի մեջ են մտնում 2025 թվականի հունվարի 1-ից:                                                                                                                                                       



ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ

 ՀՀ կառավարության 2018 թվականի
…………………-ի  N ………..- Ն որոշման

ՓՈԽՀԱՏՈՒՑՎՈՂ  ԴԵՂԵՐԻ  ԳՆԵՐԻ  ՊԵՏԱԿԱՆ ԿԱՐԳԱՎՈՐՄԱՆ ԸՆԹԱՑԱԿԱՐԳԸ

I. ԸՆԴՀԱՆՈՒՐ ԴՐՈՒՅԹՆԵՐ

    1. Սույն ընթացակարգով (այսուհետ` Ընթացակարգ) կարգավորվում են փոխհատուցվող դեղերի գների պետական կարգավորման գործընթացները, դեղերի պետական գնումների գործընթացներում ներգրավված կողմերի միջև իրավահարաբերությունները:
2. Ընթացակարգում կիրառվող հասկացություններն են՝
    1) Դեղի ձեռք բերման սկզբնական առավելագույն գին` պետական գնումների ընթացակարգերով ձեռք բերվող փոխհատուցվող դեղի մրցույթում դեղի միավորի համար ներկայացվող գնային առաջարկի առավելագույն մեծություն (գնային առաջարկի վերին շեմ):
   2) Դեղի մանրածախ առավելագույն փոխհատուցման գին՝ պետական պատվերի շրջանակներում առողջության առաջնային պահպանման (ԱԱՊ) օղակի բուժհաստատությունների միջոցների հաշվին պացիենտներին անվճար (արտոնյալ պայմաններով) հատկացվող դեղերի մանրածախ գների առավելագույն փոխհատուցման արժեք:
3) Դեղի մեծածախ արտաքին ռեֆերենտային գին (ԴՄեծԱՌԳ)՝ Ընթացակարգի Հավելված 2-ում բերված ռեֆերենտ երկրներում դեղի մեծածախ գների համադրության արդյունքում Ընթացակարգի 6-րդ կետի պահանջների համաձայն սահմանված (ընտրված) գին: 
4) Դեղի մանրածախ արտաքին ռեֆերենտային գին (ԴՄանԱՌԳ) ՝ Ընթացակարգի Հավելված 2-ում բերված ռեֆերենտ երկրներում դեղի մանրածախ գների համադրության արդյունքում Ընթացակարգի 14-րդ կետի պահանջների համաձայն սահմանված (ընտրված) գին: 
5)Դեղի հենակետային գին` դեղի գին, որի նկատմամբ կիրառվում են փոխհատուցվող դեղի մեծածախ և մանրածախ առավելագույն հավելագները: Հայաստանի Հանրապետություն ներմուծվող դեղերի համար դեղի հենակետային գին է սահմանվում դեղի CIP գինը(CIP-Carriage and Insurance Paid to…) (ինվոյսի CIP գինը), իսկ տեղական դեղարտադրողների համար՝ հաշվապահական հաշվառման միջազգային ստանդարտ 2-ի «Պաշարներ»-ի (ՀՀՄՍ 2 «Պաշարներ») պահանջների համաձայն հաշվարկված դեղերի ինքնարժեքները:  
6) Փոխհաատուցվող դեղի մեծածախ առավելագույն հավելագին՝ հավելագին, որը կիրառվում է դեղի հենակետային գնի նկատմամբ՝ դեղի ձեռք բերման սկզբնական առավելագույն գինը ստանալու (հաշվարկելու) համար:
7) Փոխհաատուցվող դեղի մանրածախ առավելագույն հավելագին՝ հավելագին, որը կիրառվում է դեղի հենակետային գնի նկատմամբ՝ դեղի մանրածախ առավելագույն փոխհատուցման գինը (բյուջեի միջոցների հաշվին փոխհատուցվող գինը) ստանալու (հաշվարկելու) համար:  
8) Ռեֆերենտ երկրների ցանկ՝ Ընթացակարգի Հավելված 2-ում բերված երկրների ցանկ, որոնց դեղերի շուկաներում գործող մեծածախ (մանրածախ) գների համադրության արդյունքում փոխհատուցվող դեղերի համար Ընթացակարգի 6-րդ և 14-րդ կետերի պահանջների համաձայն սահմանվում են (ընտրվում են) համապատասխանաբար դեղի մեծածախ արտաքին ռեֆերենտային գինը և դեղի մանրածախ արտաքին ռեֆերենտային գինը:
3. Հայաստանի Հանրապետության առողջապահության նախարարը մինչև ընթացիկ  տարվա  հոկտեմբերի 1-ը հաստատում է հաջորդ տարվա ընթացքում պետական գնումների համակարգով (էլեկտրոնային բաց աճուրդով) գնվող փոխհատուցվող դեղերի ցանկը (այսուհետ՝ ցանկ 1) և հաջորդ տարվա  ընթացքում  պետության կողմից երաշխավորված անվճար և արտոնյալ պայմաններով ԱԱՊ կազմակերպությունների միջոցով մատուցվող բժշկական օգնության և սպասարկման ծառայությունների շրջանակներում (այսուհետ՝ պետական պատվեր) պացինտներին անհատույց կամ արտոնյալ պայմաններով տրամադրվող (փոխհատուցվող) դեղերի ցանկը (այսուհետ՝ ցանկ 2):
4. «Դեղերի մասին» Հայաստանի Հանրապետության օրենքի 11-րդ հոդվածի 3-րդ մասի համաձայն փոխհատուցվող դեղի  հենակետային գինը, մեծածախ և մանրածախ առավելագույն հավելագները սահմանում է Հայաստանի Հանրապետության կառավարությունը` դեղերի գների պետական կարգավորման նպատակով աշխատանքներն իրականացնող հանձնաժողովի (այսուհետ` Հանձնաժողով) (Հավելված 3) եզրակացության հիման վրա:

II. ՑԱՆԿ 1-ՈՒՄ ՆԵՐԱՌՎՈՂ ԴԵՂԵՐԻ ՌԵՖԵՐԵՆՏԱՅԻՆ ԳՆԵՐԻ, ՊԵՏՈՒԹՅԱՆ ԿՈՂՄԻՑ ԴԵՂԵՐԻ ՁԵՌՔԲԵՐՄԱՆ ՍԿԶԲՆԱԿԱՆ ԱՌԱՎԵԼԱԳՈՒՅՆ ԳՆԵՐԻ, ՀԵՆԱԿԵՏԱՅԻՆ ԳՆԵՐԻ, ՄԵԾԱԾԱԽ ԱՌԱՎԵԼԱԳՈՒՅՆ ՀԱՎԵԼԱԳՆԵՐԻ ՀԱՇՎԱՐԿՄԱՆ ԸՆԹԱՑԱԿԱՐԳԸ (ՄԵԹՈԴԱԲԱՆՈՒԹՅՈՒՆԸ)
5. Հանձնաժողովը մինչև ընթացիկ տարվա նոյեմբերի 30-ը սույն որոշման հավելված 1-ի 3-րդ կետի պահանջներով սահմանված ցանկ 1-ում ներառված յուրաքանչյուր դեղի համար իրականացնում է հաջորդ տարվա պետական գնումների պլանավորվող ծավալների գնահատումը և ներկայացնում է Հայաստանի Հանրապետության առողջապահության նախարարություն՝ նախարարի հաստատմանը: Դեղերի պետական գնումների պլանավորվող ծավալները գնահատելիս հաշվի է առնվում նաև նախորդ տարվա ընթացքում դրանց գնումներին և փաստացի օգտագործման ծավալներին, ինչպես նաև՝ ՀՀ բժշկական հաստատություններում ու ՀՀ առողջապահության նախարարության պահեստներում դրանց առկա մնացորդներին վերաբերող տեղեկատվությունը: 
1) Պետական գնումների պլանավորվող ծավալների գնահատումներն իրականացվում են տվյալ տարվա պետական բյուջեով առողջապահության ոլորտի համապատասխան ծրագրերի գծով նախատեսվող միջոցների սահմաններում:
2) Պահանջվող ծավալների (քանակության) հաշվարկները իրականացվում են 15 ամսվա կտրվածքով:   
6. Դեղի մեծածախ արտաքին ռեֆերենտային գինը (ԴՄեծԱՌԳ) սահմանվում է որպես ռեֆերենտ երկրներում այդ դեղի արձանագրված մեծածախ գների աճման կարգով դասակարգված ցանկի երկրորդ գին: 
7. Հանձնաժողովը ցանկ 1-ում ներառված դեղերի հաջորդ տարվա ընթացքում պլանավորվող պետական գնումների համար էլեկտրոնային բաց աճուրդի եղանակով նախատեսվող յուրաքանչյուր աճուրդի անցկացման ամսաթվից առնվազն 30 օր առաջ իրականացնում է ռեֆերենտ երկրներերում այդ ամսաթվի դրությամբ ձևավորված դեղերի մեծածախ գների վերլուծություն, որի հիման վրա սույն ընթացակարգի 8-րդ կետի պահանջներին համապատասխան սահմանում է դեղերի մեծածախ արտաքին ռեֆերենտային գները: 
8. Ցանկ 1-ում ներառված յուրաքանչյուր դեղի համար Ընթացակարգի 6-րդ կետի պահանջների համաձայն սահմանվում են դրանց մեծածախ արտաքին ռեֆերենտային գները (ԴՄեծԱՌԳ):
 	9. Ցանկ 1-ում ներառված յուրաքանչյուր դեղի համար պետական գնումների համակարգով պետության կողմից իրականացված վերջին գնման գնի համար իրականացվում է դրա արժեքի գնահատումը ընթացիկ ամսաթվի դրությամբ (դեղի վերջին գնման գնի համար ներկա գնահատման արժեքը) (1.1) բանաձևով՝

   

որտեղ՝



1) Ցանկ 1-ում ներառված յուրաքանչյուր դեղի համար Ընթացակարգի 8-րդ կետի պահանջների համաձայն սահմանված մեծածախ արտաքին ռեֆերենտային գինը (ԴՄեծԱՌԳ) համադրվում է այդ դեղի Հայաստանում ձևավորված մեծածախ գնի և պետական գնումների համակարգով պետության կողմից իրականացված վերջին գնման գնի համար ընթացիկ ամսաթվի դրությամբ իրականացված գնահատման արդյունքում ձևավորված արժեքի (դեղի վերջին գնման գնի համար ներկա գնահատման արժեքը) (1.1) հետ:
2) Այդ երեքից նվազագույնը սահմանվում է որպես տվյալ դեղի մեծածախ ռեֆերենտային գին (ԴՄեծՌԳ):
       3) Ցանկ 1-ում ներառված յուրաքանչյուր դեղի համար որոշվում է դեղի մեծածախ ռեֆերենտային գինը ստանալու համար կիրառվող հաշվարկային մեծածախ հավելագնի մեծությունը.
   (1.1)
       4) Եթե՝
Հաշվարկային մեծածախ հավելագինը (%)≤15%   (1.2)
       Դեղի առավելագույն մեծածախ հավելագին է սահմանվում դեղի հաշվարկային հավելագինը.

        5) Այս դեպքում որպես դեղի ձեռք բերման սկզբնական առավելագույն գին՝ պետական  գնումների  ընթացակարգերով  ձեռք  բերվող  փոխհատուցվող դեղի մրցույթում դեղի միավորի համար ներկայացվող գնային առաջարկի առավելագույն մեծություն սահմանվում է դեղի մեծածախ ռեֆերենտային գինը՝ ԴՄեծՌԳ-ն (առանց ԱԱՀ-ի). 
Դեղի միավորի ձեռք բերման սկզբնական առավելագույն գինը=
=դեղի մեծածախ ռեֆերենտային գնին (ԴՄեծՌԳ) (1.4)
        6) Դեղի միավորի ձեռք բերման սկզբնական առավելագույն գինը՝ ներառյալ ավելացված արժեքի հարկը (ԱԱՀ) այս դեպքում կսահմանվի հետևյալ կերպ. 
Դեղի միավորի ձեռք բերման սկզբնական առավելագույն գինը (ներառյալԱԱՀ-ն) =
        =1.2*դեղի մեծածախ ռեֆերենտային գինը (ԴՄեծՌԳ) (1.5)
7) Եթե՝ 

 Դեղի միավորի առավելագույն մեծածախ հավելագինը սահմանվում է 15%.

       8) Այս դեպքում դեղի միավորի ձեռք բերման սկզբնական առավելագույն գինը՝ պետական գնումների ընթացակարգերով ձեռք բերվող փոխհատուցվող դեղի մրցույթում ներկայացվող գնային առաջարկի առավելագույն մեծությունը սահմանվում է բանաձև (1.8)-ով.
Դեղի միավորի ձեռք բերման սկզբնական առավելագույն գինը=
                                                                                      =1.15*դեղի հենակետային գինը (1.8)
        9) Դեղի միավորի ձեռք բերման սկզբնական (առավելագույն) գինը՝ ներառյալ ԱԱՀ-ն այս դեպքում կսահմանվի հետևյալ կերպ. 
Դեղի միավորի ձեռք բերման սկզբնական (առավելագույն) գինը (ներառյալ ԱԱՀ-ն) =
         =1.15*1.2*դեղի հենակետային գինը   (1.9)
       10) Ցանկ 1-ում ներառված դեղերի համար Հանձնաժողովի սահմանած մեծածախ ռեֆերենտային գները և դրանց հիման վրա հաշվարկված՝ դեղերի ձեռք բերման սկզբնական առավելագույն գները Հանձնաժողովի կազմած եզրակացության հիմքով Հայաստանի Հանրապետության առողջապահության նախարարը ներկայացնում է Հայաստանի Հանրապետության կառավարության հաստատմանը:  
        10. Դեղերի ձեռք բերման սկզբնական առավելագույն գները Հայաստանի Հանրապետության կառավարության կողմից հաստատվելուց հետո հանդիսանում են ցանկ 1-ում ընդգրկված փոխհատուցվող դեղերի ձեռք բերման սկզբնական առավելագույն գները՝ պետական գնումների ընթացակարգերով ձեռք բերվող փոխհատուցվող դեղերի մրցույթներում դեղերի միավորների համար ներկայացվող գնային առաջարկների առավելագույն մեծությունները՝ հաստատման ամսաթվից հետո 12 ամիս տևող ժամանակահատվածի ընթացքում: 
11. Փոխհատուցվող դեղերի պետական գնումների մրցույթում (մրցույթներում) հաղթած տնտեսվարողի հետ կնքված մատակարարման պայմանագրերում սահմանված գները փոփոխման ենթակա չեն պայմանագրերով սահմանված ժամկետների ընթացքում:
12. Դեղերի էլեկտրոնային բաց աճուրդի եղանակով գնումների համար կազմակերպած աճուրդի մրցակցային ընթացակարգի չկայացած հայտարարվելու դեպքում լիազոր մարմինը չկայացած աճուրդի գնման ենթակա դեղերի տեսականու պահանջված ծավալների ձեռքբերման համար 5 աշխատանքային օրվա ընթացքում հայտարարում է նոր (երկրորդ) աճուրդի մրցակցային ընթացակարգի սկիզբը:
13. Դեղերի էլեկտրոնային բաց աճուրդի եղանակով գնումների համար սույն ընթացակարգի 12-րդ կետով կարգավորվող երկրորդ աճուրդի մրցակցային ընթացակարգը չկայացած հայտարարվելու դեպքում լիազոր մարմինը գնման ենթակա դեղերի տեսականու մեկ տարվա պահանջված ծավալների ձեռքբերումը իրականացնում է անմիջական դեղարտադրող կազմակերպություն(ներ)ից:

III. ՑԱՆԿ 2-ՈՒՄ ՆԵՐԱՌՎՈՂ ԴԵՂԵՐԻ ՌԵՖԵՐԵՆՏԱՅԻՆ ԳՆԵՐԻ, ՊԵՏՈՒԹՅԱՆ ԿՈՂՄԻՑ ՓՈԽՀԱՏՈՒՑՎՈՂ ԱՌԱՎԵԼԱԳՈՒՅՆ ԳՆԵՐԻ, ՀԵՆԱԿԵՏԱՅԻՆ ԳՆԵՐԻ, ՄԱՆՐԱԾԱԽ ԱՌԱՎԵԼԱԳՈՒՅՆ ՀԱՎԵԼԱԳՆԵՐԻ ՀԱՇՎԱՐԿՄԱՆ ԸՆԹԱՑԱԿԱՐԳԸ (ՄԵԹՈԴԱԲԱՆՈՒԹՅՈՒՆԸ)

14. Հանձնաժողովը մինչև ընթացիկ տարվա  նոյեմբերի 30-ը  գնահատում է հաջորդ ամբողջ տարվա համար՝ սույն որոշման Հավելված 1-ի 3-րդ կետի պահանջներով սահմանված ցանկ 2-ում ներառված յուրաքանչյուր դեղի համար ԱԱՊ կազմակերպությունների հաշվին փոխհատուցման ենթակա ծավալները և ներկայացնում է Հայաստանի Հանրապետության առողջապահության նախարարություն՝ նախարարի հաստատմանը:
15. Դեղի մանրածախ արտաքին ռեֆերենտային գինը(ԴՄանԱՌԳ) սահմանվում է որպես ռեֆերենտ երկրներում այդ դեղի արձանագրված մանրածախ գների աճման կարգով դասակարգված ցանկի երկրորդ գին: 
16. Հանձնաժողովը մինչև ընթացիկ տարվա դեկտեմբերի 20-ը ցանկ 2-ում ներառված  դեղերի համար ռեֆերենտ երկրներերում այդ ամսաթվի դրությամբ ձևավորված մանրածախ գների վերլուծության հիման վրա սույն ընթացակարգի 14-րդ կետի պահանջներին համապատասխան սահմանում է դեղերի մանրածախ արտաքին ռեֆերենտային գները(ԴՄանԱՌԳ): 
17. Ցանկ 2-ում ներառված յուրաքանչյուր դեղի համար Ընթացակարգի 15-րդ կետի պահանջների համաձայն սահմանված մանրածախ արտաքին ռեֆերենտային գինը(ԴՄանԱՌԳ) համադրվում է այդ դեղի՝ Հայաստանում ձևավորված մանրածախ գնի հետ: Այդ երկու գներից նվազագույնը սահմանվում է որպես տվյալ դեղի մանրածախ ռեֆերենտային գին(ԴՄանՌԳ):
1) Ցանկ 2-ում ներառված յուրաքանչյուր դեղի համար որոշվում է դեղի մանրածախ ռեֆերենտային գինը ստանալու համար կիրառվող հաշվարկային մանրածախ հավելագնի մեծությունը.
   (2.1)
       2) Եթե՝
Հաշվարկային մանրածախ հավելագինը (%)≤ 35%   (2.2)

 Դեղի առավելագույն մանրածախ հավելագին է սահմանվում դեղի հաշվարկային մանրածախ հավելագինը. 

       3) Այս դեպքում որպես դեղի ձեռք բերման (փոխհատուցման) առավելագույն գին՝ սահմանվում է դեղի մանրածախ ռեֆերենտային գինը (ԴՄանՌԳ)(առանց ԱԱՀ-ի).
Դեղի ձեռք բերման առավելագույն գինը=դեղի մանրածախ ռեֆերենտային գնին (2.4)
4) Դեղի ձեռք բերման (փոխհատուցման) առավելագույն գինը՝ ներառյալ ավելացված արժեքի հարկը (ԱԱՀ) այս դեպքում կսահմանվի հետևյալ կերպ.
Դեղի ձեռք բերման (փոխհատուցման) առավելագույն գինը (ներառյալԱԱՀ-ն) =
        =1.2*դեղի մանրածախ ռեֆերենտային գինը (ԴՄանՌԳ) (2.5)
       5) Եթե՝

Դեղի առավելագույն մանրածախ հավելագինը սահմանվում է 35%.

        6) Այս դեպքում դեղի ձեռք բերման (փոխհատուցման) առավելագույն գինը ՝ սահմանվում է բանաձև (2.8)-ով.
Դեղի ձեռք բերման (փոխհատուցման) առավելագույն գինը=                                                                                                                                                                                                                      =1.35*դեղի հենակետային գինը (2.8)
        7) Դեղի ձեռք բերման (փոխհատուցման) առավելագույն գինը՝ ներառյալ ավելացված արժեքի հարկը (ԱԱՀ) այս դեպքում կսահմանվի հետևյալ կերպ.
Դեղի ձեռք բերման (փոխհատուցման) առավելագույն գինը (ներառյալԱԱՀ-ն) =
        =1.35*1.2*դեղի հենակետային գինը   (2.9)
8) Ցանկ 2-ում ներառված դեղերի համար Հանձնաժողովի կողմից սահմանած մանրածախ ռեֆերենտային գները և դրանց հիման վրա հաշվարկված՝ դեղերի ձեռք բերման (փոխհատուցման) առավելագույն գները հանձնաժողովի կազմած եզրակացության հիմքով Հայաստանի Հանրապետության առողջապահության նախարարը ներկայացնում է Հայաստանի Հանրապետության կառավարության հաստատմանը: 
       18. Փոխհատուցվող դեղերի ցանկ 2-ում ընդգրկված դեղերի ձեռք բերման (փոխհատուցման) առավելագույն գները Հայաստանի Հանրապետության կառավարության կողմից հաստատվելուց հետո հանդիսանում են ԱԱՊ կազմակերպությունների կողմից դեղատնային գործունեություն իրականացնող տնտեսվարողներին արված հրապարակային օֆերտա  նշված  դեղերը այդ առավելագույն գներով ձեռք բերելու պայմանագրեր կնքելու (փոխհատուցելու) վերաբերյալ՝ հաստատման ամսաթվից հետո 12 ամիս տևող ժամանակահատվածի համար:
        19. Ցանկ 2-ում ընդգրկված դեղերի ձեռք բերման (փոխհատուցման) առավելագույն գները հանդիսանում են հրապարակային օֆերտան ակցեպտ արած դեղատների հետ ԱԱՊ կազմակերպությունների կողմից դրանց ձեռք բերման վերաբերյալ կնքվող պայմանագրերի առավելագույն փոխհատուցման գները՝ պայմանագրերի կնքման ամսաթվից հետո 12 ամիս տևող ժամանակահատվածի համար:













Հավելված 2
 ՀՀ կառավարության 2018 թվականի
…………………-ի N ………..- Ն որոշման

ՑԱՆԿ
ՌԵՖԵՐԵՆՏ ԵՐԿՐՆԵՐԻ, ՈՐՈՆՑ ԴԵՂԵՐԻ ՇՈՒԿԱՆԵՐՈՒՄ ԳՈՐԾՈՂ ՄԵԾԱԾԱԽ (ՄԱՆՐԱԾԱԽ) ԳՆԵՐԻ ՀԱՄԱԴՐՈՒԹՅԱՆ ԱՐԴՅՈՒՆՔՈՒՄ ՓՈԽՀԱՏՈՒՑՎՈՂ ԴԵՂԵՐԻ ՀԱՄԱՐ ՍԱՀՄԱՆՎՈՒՄ ԵՆ ԱՐՏԱՔԻՆ ՌԵՖԵՐԵՆՏԱՅԻՆ ՄԵԾԱԾԱԽ (ՄԱՆՐԱԾԱԽ) ԳՆԵՐԸ

1. Վրաստան
2. Մոլդովա
3. Լատվիա
4. Ղրղզստան

Հայաստանի Հանրապետության  Վարչապետի 
   աշխատակազմի ղեկավար                                                             ԷԴՈՒԱՐԴ ԱՂԱՋԱՆՅԱՆ













Հավելված 3 
 Հայաստանի Հանրապետության  կառավարության 2018 թվականի
…………………-ի N ………..- Ն որոշման

ԿԱՐԳ
ԴԵՂԵՐԻ ԳՆԵՐԻ ՊԵՏԱԿԱՆ ԿԱՐԳԱՎՈՐՄԱՆ ՆՊԱՏԱԿՈՎ ԱՇԽԱՏԱՆՔՆԵՐ ԻՐԱԿԱՆԱՑՆՈՂ ՀԱՆՁՆԱԺՈՂՈՎԻ ԿԱԶՄԱՎՈՐՄԱՆ ԵՎ ԳՈՐԾՈՒՆԵՈՒԹՅԱՆ

I. ԸՆԴՀԱՆՈՒՐ ԴՐՈՒՅԹՆԵՐ

 1. Սույն կարգով կարգավորվում են «Դեղերի մասին» Հայաստանի Հանրապետության օրենքի 11-րդ հոդվածի 3-րդ և 4-րդ մասերի պահանջների համաձայն փոխհատուցվող դեղերի գների պետական կարգավորման նպատակով աշխատանքներ իրականացնող հասարակական հիմունքներով գործող հանձնաժողովի (այսուհետ` Հանձնաժողով) կազմավորման և գործունեության հետ կապված հարաբերությունները:  
2. Հանձնաժողովն իր գործունեության ընթացքում ղեկավարվում է «Դեղերի մասին» Հայաստանի Հանրապետության օրենքով, իրավական այլ ակտերով և սույն կարգի պահանջներով:
3. Հանձնաժողովի անդամների անհատական կազմը ձևավորելու և փոխոխելու վերաբերյալ առաջարկություն կատարելու և Հայաստանի Հանրապետության վարչապետի հաստատմանը ներկայացնելու լիազորությունը վերապահվում է բացառապես Հայաստանի Հանրապետության առողջապահության նախարարին: 
4. Հանձնաժողովի կազմում ընդգրկվում են Հայաստանի Հանրապետության առողջապահության նախարարության և պետական կառավարման այլ մարմինների աշխատակիցներ, սպառողների, պացիենտների շահերի պաշտպանությամբ զբաղվող հասարակական կազմակերպությունների ներկայացուցիչներ (համաձայնությամբ), տնտեսագետներ, դեղագետներ:
5. Հայաստանի Հանրապետության առողջապահության նախարարի տեղակալներից մեկը ի պաշտոնե այդ Հանձնաժողովի նախագահն է:
   6.Հանձնաժողովի նախագահի տեղակալը ի պաշտոնե Հայաստանի Հանրապետության առողջապահության նախարարության աշխատակազմի դեղորայքային քաղաքականության և բժշկական տեխնոլոգիաների վարչության պետն է:
7. Հանձնաժողովի անդամ հանդիսացող քարտուղարը ի պաշտոնե Հայաստանի Հանրապետության առողջապահության նախարարության աշխատակազմի դեղորայքային քաղաքականության և բժշկական տեխնոլոգիաների վարչության բաժիններից մեկի պետն է:
7. Հանձնաժողովի անհատական կազմը հաստատվում է Հայաստանի Հանրապետության վարչապետի որոշմամբ:
8. Հանձնաժողովի անդամի անդամությունը դադարում է Հայաստանի Հանրապետության վարչապետի որոշմամբ:
9. Հայաստանի Հանրապետության առողջապահության նախարարի հրամանով Հանձնաժողովին կից ձևավորվում է աշխատանքային խումբ, որն իրականացնում է Հայաստանի Հանրապետության և սույն որոշման Հավելված 2-ով հաստատված ռեֆերենտ երկների դեղերի շուկաներում ձևավորված մեծածախ (մանրածախ) գների մշտադիտարկումը, վերլուծությունները, մասնավորապես՝ գները համադրելի դարձնելու համար դրանք «մաքրում է» ավելացված արժեքի հարկի տարբեր դրույքաչափերի ազդեցությունից:

II. ՀԱՆՁՆԱԺՈՂՈՎԻ ԳՈՐԾԱՌՈՒՅԹՆԵՐԸ

10. Հանձնաժողովը, «Դեղերի մասին» Հայաստանի Հանրապետության օրենքի հիման վրա` իր իրավասության շրջանակներում իրականացնում է հետևյալ գործառույթները`
           1) ցանկ 1-ում ներառված դեղերի մեծածախ գների մշտադիտարկումը, համադրումը, վերլուծությունը Հայաստանի Հանրապետության և ռեֆերենտ երկրների դեղերի շուկաներում,
     2) սույն որոշման Հավելված 1-ի (Ընթացակարգի) 3-9-րդ կետերով սահմանվող կարգավորումներով Հանձնաժողովին վերապահված գործառույթները,
     3) ցանկ 2-ում ներառված դեղերի մանրածախ գների մշտադիտարկումը, համադրումը, վերլուծությունը Հայաստանի Հանրապետության և ռեֆերենտ երկրների դեղերի շուկաներում,
    4) սույն որոշման Հավելված 1-ի (Ընթացակարգի) 13-16-րդ կետերով սահմանվող կարգավորումներով Հանձնաժողովին վերապահված գործառույթները:

III. ՀԱՆՁՆԱԺՈՂՈՎԻ ԳՈՐԾՈՒՆԵՈՒԹՅԱՆ ԿԱԶՄԱԿԵՐՊՈՒՄԸ

11. Հանձնաժողովի աշխատանքները կազմակերպվում են նիստերի միջոցով, որոնք հրավիրվում են ըստ անհրաժեշտության:
12. Հանձնաժողովի նիստերն իրավազոր են, եթե դրանց մասնակցում է Հանձնաժողովի անդամների 2/3-ը:
13. Հանձնաժողովի նիստերը տեղի են ունենում Հանձնաժողովի նախագահի մոտ, եթե Հանձնաժողովի նախագահը նիստի անցկացման տեղի վերաբերյալ այլ որոշում չի ընդունում:
14. Հանձնաժողովի որոշումներն ընդունված են համարվում, եթե դրանց օգտին քվեարկել է Հանձնաժողովի նիստին մասնակցած անդամների կեսից ավելին: Հավասար ձայների դեպքում Հանձնաժողովի նախագահի ձայնը վճռորոշ է: Հանձնաժողովի նիստերն արձանագրվում են:
15. Հանձնաժողովի որոշումներն ստորագրում են Հանձնաժողովի նախագահն ու քարտուղարը:
16. Հանձնաժողովում հարցերի քննարկումները կատարվում են դռնբաց: Դռնփակ են քննարկվում այն հարցերը, որոնք վերաբերում են պետական, ծառայողական, հարկային կամ բանկային գաղտնիք պարունակող տեղեկություններին:
17. Հանձնաժողովի որոշումներն ընդունվում են հարցի քննության ավարտից հետո առանձին սենյակում` դռնփակ: Հանձնաժողովի կողմից որոշման կայացման ժամանակ այդ սենյակում կարող են գտնվել միայն Հանձնաժողովի անդամները: 
18. Հանձնաժողովի եզրակացության մեջ նշվում է`
1) Հանձնաժողովի նիստի անցկացման օրը, ամիսը, տարին և վայրը,
2) Հանձնաժողովի կազմը,
3) քննարկվող հարցի բովանդակությունը;
19. Հանձնաժողովի աշխատանքների հետ կապված գործավարության վարումը վերապահվում է ՀՀ առողջապահության նախարարությունը:
20.Հանձնաժողովի գործունեության հետ կապված փաստաթղթաշրջանառությունը կարգավորվում է ՀՀ առողջապահության նախարարության գործավարության կարգին համապատասխան:
21. Հանձնաժողովի նախագահը՝
1) Հրավիրում է Հանձնաժողովի նիստեր և նախագահում դրանք:
2) Կազմակերպում է Հանձնաժողովի աշխատանքները և վերահսկողություն իրականացնում Հանձնաժողովի կողմից ընդունված որոշումների կատարման համար:
3) Հանձնաժողովի անունից ստորագրում է Հանձնաժողովի որոշումները, նիստերի արձանագրությունները և Հանձնաժողովի գործունեության հետ առնչվող մյուս փաստաթղթերն ու գրագրությունները:
4) Իրականացնում է Հայաստանի Հանրապետության  օրենսդրությամբ և սույն կարգով իրեն վերապահված այլ լիազորություններ:
22. Հանձնաժողովի նախագահի բացակայության դեպքում նախագահի պարտականությունները կատարում է Հանձնաժողովի նախագահի տեղակալը:
23. Հանձնաժողովի քարտուղարը`
1) Նախապատրաստում է Հանձնաժողովի նիստերը:
2) Նիստի օրվանից առնվազն 5 օր առաջ Հանձնաժողովի անդամներին տեղեկացնում է նիստի մասին:
3) Նախապատրաստում է Հանձնաժողովի նիստի օրակարգին վերաբերող համապատասխան նյութերը և կազմակերպում դրանց տրամադրումը Հանձնաժողովի անդամներին՝ նիստի օրվանից 3 օր առաջ:
4) Արձանագրում է Հանձնաժողովի նիստի քննարկումները և դրանց հիման վրա կազմում որոշումների նախագծերը:
5) Հետևում է Հանձնաժողովի որոշումների կատարմանը և հանձնաժողովի նիստում զեկուցում դրանց կատարման ընթացքի մասին.
6) Ստորագրում է Հանձնաժողովի նիստերի արձանագրությունները:
7) Կազմում է միջոցառումների ծրագիր, նախապատրաստում է առաջարկություններ՝ Հանձնաժողովի աշխատանքային պլանների կազմման և կատարման վերաբերյալ:
8) Մշակում և Հանձնաժողովի քննարկմանն է ներկայացնում վերջինիս իրավասությանը վերաբերող նյութերն ու տեղեկությունները, նախապատրաստում առաջարկություններ դրանց վերաբերյալ:
9) Կազմում է Հանձնաժողովի եզրակացությունները:
  10) Վերլուծում է Հանձնաժողովի գործունեության բնագավառին վերաբերող հարցերը և արդյունքների մասին զեկուցում Հանձնաժողովի նախագահին:
  11) Վարում է Հանձնաժողովի աշխատանքների հետ կապված գործավարությունը:
  12) Հանձնաժողովի որոշումները և նիստերի արձանագրություններն ուղարկում է համապատասխան նախարարություններ ու գերատեսչություններ:
  24. Հանձնաժողովի անդամները`
   1) Մասնակցում են Հանձնաժողովի նիստերին, Հանձնաժողովի աշխատանքային պլանների մշակման և դրանց իրականացման հետ կապված աշխատանքներին:
   2) Հանձնաժողովի նիստերին հարգելի պատճառով չմասնակցելու դեպքում, նախապես տեղեկացնում են Հանձնաժողովի նախագահին կամ քարտուղարին: 
IV. ՀԱՆՁՆԱԺՈՂՈՎԻ ԳՈՐԾՈՒՆԵՈՒԹՅԱՆ ԴԱԴԱՐՈՒՄԸ
25. Հանձնաժողովի գործունեությունը դադարում է Հայաստանի Հանրապետության կառավարության որոշմամբ:
26. Հանձնաժողովի գործունեության դադարումից հետո Հանձնաժողովի գործունեությանն առնչվող փաստաթղթերը և այլ նյութերը ենթակա են պահպանման Հայաստանի Հանրապետության օրենսդրությամբ սահմանված կարգով:


Հայաստանի Հանրապետության  
Վարչապետի աշխատակազմի 
ղեկավար                                                                              ԷԴՈՒԱՐԴ ԱՂԱՋԱՆՅԱՆ                                                               

